
    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Бр.10-93/7

Скопје, 31.01.2005 година

ДО

ГРАДОНАЧАЛНИКОТ НА

ОПШТИНА РЕСЕН

       КОНЕЧЕН ИзвеШТај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Буџет на општина Ресен за 2003 година  кои се прикажани на страните 12 и 13. 

2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Не е вршена ревизија, ниту сме издале било каков извештај, за финансиските извештаи на Буџетот на општина Ресен за годината која и претходи на годината што е предмет на оваа ревизија.

4. Ревизијата од точка 1 на овој Конечен извештај, е извршена во периодот од 04.10. до 06 .10.2004 година од страна на тим на Државниот завод за ревизија во состав:

- Владимир Милојевиќ,  помошник на ГДР и овластен  државен ревизор

- Добринка Весковска  - ревизор;

- Катерина Милошовска - ревизор и

- Христина Гочева - помлад ревизор

5.  Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:

                  - Димко Тосковски,  градоначалник 

6. Одговорност на ревизорите е да го издадат овој Конечен извештај, прикажан на страните од 1 до 11, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:

- дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и

- дали е остварено наменско и законско користење на средствата кои преставуваат државни расходи.

8. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија. Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за иснесеното мислење.

9. На ден 18.01.2005 година, добиени се забелешки на Претходниот извештај заведени под број 10-53/1. Истите беа разгледани и точките 9.12, 9.13, 9.23, 9.32. се прифатени, точката 9.10. е делумно прифатена и точките 9.8, 9.15. се одбиени како неосновани.

10. Со ревизијата на финансиските извештаи дадени како составен дел на овој   Конечен извештај ревизијата го утврди следното:

10.1. Градоначалникот на општината Ресен заклучно со 31.12.2003 година нема донесено:
· Правилник за систематизација на работните места на општинската администрација, што е спротивно на член 50 од Законот за локална самоуправа; 
· Правилник за плати што е спротивно на член 93 од Законот за локална самоуправа и
·  Решенија за распоредување и плата, што е спротивно на член 94 од Законот за локална самоуправа.
10.2. Градоначалникот на општината Ресен нема назначено одговорен сметководител согласно член 16 точка 2 од Законот за сметководството за буџетите и нема основано посебна единица за евиденција на приходите и трошоците согласно член 4-з од Законот за буџети. 

10.3. Општината Ресен како Буџет на единицата на локална самоуправа не води дневник, и помошни книги - аналитичка евиденција, како и задолжителни помошни книги , книга за инвентарот, книга на капиталниот имот, книга за благајната и аналитичка евиденција на побарувањата и обврските во согласност со одредбите Законот за сметководство на буџетите и буџетските корисници, односно нема обезбедени еднообразни  евиденции за да ја согледа состојбата и движењата на средствата, приходите и другите приливи, расходите и другите одливи и резултатот  од работењето.

10.4. Општината Ресен  нема обезбедено документ за сопстеност ( имотен лист),  нема воспоставено сметководствената евиденција и нема извршено попис, а при изготвувањето на годишната сметка не ја се проценила и искажала вредноста на сопственоста на недвижниот имот пренесен со делбениот биланс помеѓу Републиката и општините и со Решението за пренесување на правото на сопственост на недвижен имот од Република Македонија на општина Ресен ( Сл.в.36/99 ), што е спротивно на член 64 од Законот за локална самоуправа и одрдбите Законот и Правилникот за сметководство на буџетите и буџетските кортисници. Поради тоа заклучно со 31.12.2003 година позициите Материјални средства и Деловен фонд во Билансот на состојба се необјективно прикажани. 

10.5. Општината не извршила попис на побарувањата, обврските и благајната, со состојба на 31.12.2003 година согласно Законските прописи.

10.6. Трансферите на средствата од сметката на Буџетот на општината на сметката на Органот се извршуваат збирно согласно Правилникот за класификација на расходите. Со ова се губи можноста за следење на наменското користење на буџетските средства. 
10.7. Вршени се директни исплати на средства од сметката на Буџетот во износ од 6.534, иако истите се планирани да се извршат преку програмата Администрација-Совет на Општина Ресен и тоа од ставките:
· Патни и дневни расходи износ од 31 илјада денари 

· Комуникација и транспорт износ од 97 илјади денари 

· Тековно одржување износ од 102 илјади денари 

· Други оперативни расходи износ од 87  илјади денари 

· Трансфери до други нивоа на власт износ од 492 илјади денари 

· Трансфери до непрофитни организации износ од 884 илјади денари 

· Трансфери до домаќинства и физички лица износ од 2.993 илјади денари 

· Физибилити студии износ од 410 илјади денари за подготовка на       проекти и дизајн 

· Основно и специјално одржување износ од 909 илјади денари 

· Капитални трансфери до други нивоа на власт износ од 529 илјади денари на ставката.

10.8. Вршени се директни исплати на средства од сметката на Буџетот кои не се  во рамките на предвидените средства со буџетот на единиците на локалната самоуправа – Ресен и нивното извршување не е планирано со програмата Администрација, што укажува на ненаменско и незаконско трошење на средствата и тоа:
· Од Ставката Изградба, реновирање и унапредување вршени се исплати на средства во износ од 423 илјади денари за:

·   набавка на потрошен материјал и набавка на керамиди и капаци за капелата во Ресен од Мип Оил од Ресен износ од 137 илјади денари;    

·   нова депонија на општина Штрбово на  ДООЕЛ Јасен во износ од 53 илјади денари;

·   ископ и утовар на тампон за посипување на патот до манастирот во село Штрбово од ДООЕЛ Јасен во износ од 33 илјади денари;

·   уредување на речно корито во село Царев Двор од ДООЕЛ Јасен во износ од 34 илјади денари;

·   набавка на потрошен материјал од Мигори во износ од 87 илјади денари и 
·   исплатено на Друштво за производство и услуги Вирт  во износ од 71 илјади денари

· Од Ставката Комуникација и транспорт исплатено е износ од 30 илјади денари за достава ( курирска работа) на Решенија за надомест градежно на изградено земјиште.
· Од Ставката Услуги за одржување на објекти исплатено е износ од 161 илјада денари за исплата на трошоци за одржување на градежни објект, дезинфекција, дезинсекција.

10.9. Не е извршено евидентирање на сметководствена документација за дел од  финансиските трансакции реализирани во текот на 2003 година, со што финансиски извештаи не обезбедуваат целосни,  вистинити и веродостојни информации за резултатите, што укажува на нефункционирање на системот на внатрешнни контроли (член 17 од Законот за сметководство на буџетите и буџетските корисници), како некоординирано извршување на одделни надлежности на заедничките административни тела, односно непостоење на писмен договор за работата (член 17 од Законот локална самоуправа).

10.10.  Евидентирани се трошоци за исплатени средства без обезбедена финансиска документација, што е спротивно на член 12 од Законот за смеетководство за буџети и буџетски корисници и тоа од:
· Ставката Трансфери до други нивоа на власт исплатено на Општинскиот одбор за храна и плата на вработените во Месните заедници, без барањата од МЗ, без пресметки на плата во износ од  492 илјади денари.

· Ставката Трансфери до домаќинства и физички лица исплатено на Центар за печат и радио Ресен износ од 500 илјади денари без фактура и  договор.

· Ставката Трансфери до домаќинства и физички лица исплатено на Проектот  Јаболкобер  износ од 57 илјади денари. 

10.11.  Во текот на 2003 година општината од Ресен од ставката Трансфери до непрофитни организации исплатен е износ од 313 илјади денари без документтација и претходно донесена Одлука што е спротивно на член 12 од Законот за сметководство за буџети и буџетски корисници, член 21 од Статутот и член  62 од Законот за локална самоуправа на:

· Керамичка колонија износ од 15 илјади денари;

· Дом на култура од Скопје  износ од 10 илјади денари; 

· Агенција за блокирани сметки 13 илјади денари; 

· Ракометен клуб Преспа Ресен износ од 80 илјади денари;

· Фудбалски сојуз на Ресен износ од 30 илјади денари; 

· Фудбалски клуб Преспа износ од 55 илјади денари; 

· Фудбалски клуб Братство износ од 30 илјади денари; 

· Женски ракометен клуб износ од 60 илјади денари;  

· Народна техника износ од 10 илјади денари и

· Црвен крст 30 илјади денари.

10.12.  Од ставката Физибилити студии, подготовка на проекти и дизајн исплатени се средства во износ од 226 илјади денари за изработка на проекти на ИНГ-ПРОЕКТ Друштво за проектирање и услуги од Битола, а општината нема потврда за извршен прием, односно непостои архивска евиденција на истиот, што е спротивно на одредбите од Законот за архивска граѓа и Уредбата за канцелариско и архивско работење и тоа:

· Главен проект за уредување на околното земјиште во Починалиште, во Ресен – Младинско-рекереативен центар во износ од 68 илјади денари и 

· Проектот за амфитеатар, павилјони и соблекувални на објектот Починалиште во Ресен – Младинско-рекереативен центар во износ од 158 илјади денари. 

10.13.  Од ставката Капитални трансфери до други нивоа на власт исплатен е износ од 258 илјади денари без документтација - Благајнички извештај и список на работниции и без претходно донесена Одлука за Проектот водоснабдување на Отешево финансиран од Програмата Социјална Инфраструктура за нето плата храна и превоз на сезонски работници, што е спротивно на член 12 од Законот за сметководство за буџети и буџетски корисници.

10.14.  На ставката Административни такси и надоместоци - Закупнина од објекти евидентирани се приходи (по Договори за цесија) во износ од 44 илјади денари за закуп по основ на Договор со  ДООЕЛ Пецале Еко од Ресен од 2000 година без точно прецизиран периодот на закупот и цената која е искажана  во ДМ (4 ДМ по м 2 односно 100 ДМ). Општината Ресен нема склучено Анекс на Договорот за закуп со дополнително утврдени елементите на закупот, со што реално и објективно ќе биде одредена цената на закупнината.

10.15.  Договорите за цесија не се спроведени преку банка, што е спротивно на Законот за сметководство на буџетите и буџетски корисници.

10.16.  За извршените набавки на стоки за репрезентација (интерно бифе) не се изготвува документ за прием, односно  не е воспоставена евиденција на Залихите на стоките и Фондот на залихите на материјали, резервни делови и ситен инвентар во финансиското книговодство и не се врши задолжување и раздолжување на одговорното лице со стоките наменети за репрезентација, односно не е воспоставена евиденција на ставката Краткорочни побарувања од вработените, што е спротивно на Законот за сметководство на буџетите и буџетските корисници. 

10.17.  Позицијата Капитални (материјални) средства во делот на ставката Аванси за капитални средства во Билансот на состојба е преценета за износ од 158 илјади денари, а за истиот износ е потценета Позицијата Пасивни временски разграничувања, поради извршена исплата по профактура  на ИНГ-ПРОЕКТ Друштво за проектирање и услуги од Битола за изработка на проект за амфитеатар, павилјони и соблекувални на објектот Починалиште.

10.18.  Советот нема донесено Одлука за висината на благајнички максимум, што е спротивно на член 7-а став 1 и 2 од Законот за платен промет. 

10.19. Вршени се исплатти од благајна над 100 ЕУ,  што е спротивно на 7 а од Законот за платен промет за:

· Организирање турнир во мал фудбал исплатено на Фудбалски сојуз од Ресен 16 илјади денари; 

· Плех музика за нова година исплатено на ЈТД “Техно трејд” од Ресен 13 илјади денари и 

· Програма за обележување на Новогодишните празници исплатено на Музичка младина без одредена намена износ од 18 илјади денари. 

10.20.  На Позицијата Други обврски во меѓусебните односи евидентирани се финансиски средства добиени од Фонд за уредување на градско земјиште а како позајмица во износ од 100 илјади денари, што е во спротивност на член 38 од Законот за буџетите. 

10.21.  Позицијата Краткорочни обврски спрема субјекти во Билансот на состојба е преценета за износ од 1.615 илјади денари, а за истиот износ е потценета Позицијата Пасивни временски разграничувања, поради несоодветно евидентирање на краткорочни пласмани за орочени средства во Стопанска банка Ресен.
10.22.  Позицијата Побарувања во Билансот на состојба е преценета за износ од 115 илјади денари, а за истиот износ е потценета Позицијата Активни временски разграничувања, поради несоодветно евидентирање на обврските спрема добавувачите.

10.23.  При изготвувањето на годишната сметка општината Ресен не ја проценила и искажала вредноста на сопственоста на Младинскиот културен центар, согласно издаденото Уверение од премерот во поседовниот лист за Младинскиот културен центар и локалитетот Починалиште, што е спротивно на член 64 од Законот за локална самоуправа и одрдбите Законот и Правилникот за сметководство на буџетите и буџетските кортисници. Поради тоа заклучно со 31.12.2003 година позициите Материјални средства и Деловен фонд во Билансот на состојба се необјективно прикажани.
10.24.  Не е извршено зголемување на вредноста постојаната зграда на киното “Први мај “ со инвестиционите вложувања финансирани од сопствени извори предвидени со буџетот и реализирани со извршување на буџетот и средства обезбедени со донации по фактура од Интер бриџ од Битола. и тоа во износ  3.258 илјади денари.
10.25.  Не е извршено усогласување на состојбата на жиро сметката на 31.12.2003 година со искажаниот вишок на приходи над расходи во износ од 98 илјади денари, поради примена на пресметковниот принцип на искажување на билансните позиции, што е спротивно на член 19 став 2 од Законот сметководство на буџети и буџетски корисници. 

10.26.  Отворени се девизни сметки без претходно добиена согласност од Министерство за финансии, што е спротивно на член 3-ѓ од  Законот за буџети и за истите не е воспоставена сметководсвтвена евиденција на Позицијата парични средства во делот на ставката Девизна сметка, што е спротивно  на член 15 од Законот сметководство на буџети и буџетски корисници и тоа : 

· Девизната сметка во Комерцијална банка за примени донациии од ГТЗ Германско друштво за техничка соработка евидентирани на савката  Приходи од Еврпоската Унија во износ од 2.450 илјади денари кои се исплатени од Ставката Трансфери до домаќинства и физички лица по проектот Агротуризам-Меѓугранична соработка во Охридско - Преспанскиот ргион по фактури за реновирање и опремување на сместувачките капацитети; 
· Девизната сметка во Стопанска банка Ресен за примени донациии за изработка на проект за амфитеатар, павилјони и соблекувални на објектот Починалиште подигнати се 5.960 ЕУ средства во денарска противвредност од 367 илјади денари и

· Девизната сметка во Стопанска банка Ресен во врска со Проектот водоснабдување на Отешево финансиран од Програмата Социјална Инфраструктура за исплата на нето плата, храна и превоз на сезонски работници по список доставен Единицата за раководење со проектот  подигнати 4.360 ЕУ средства во денарска противвредност од 265 илјади денари.

10.27.  Ревизијата не беше во можност реално и објектино ги процени превземените активности околу реализација на проектите во 2003 година од страна на општината Ресен поради непостоење на  целокупна документација за процесот на управување со проектите, односно утврдување целите, буџетот, организацијата и контролите и тоа за:

· Проект “Реконструкција на кино сала” реализиран во соработка со    Проектната канцеларија на УНДП од Скопје, како изведувачна работите понудувачот “Интербриџ” од Ресен.

· Проектот водоснабдување на Отешево финансиран од Програмата Социјална Инфраструктура на износ од 529 илјади денари, а од Министерство за транспотрт и врски трансферирани се средства на општината за исплата на нето плата храна и превоз на сезонски работници ангажирани за Проектот за заштита на животната средина на општината. 

· Проектот Агротуризам Средствата  во износ од 2.450 денари со средства дозначени од ГТЗ за исплата на фактури по извршени набавки од физички лица кои се вклучени во проектот.

· Проектот Изградба на Младинскорекереативен центар во Ресен за уредување на околното земјиште, изградба амфитеатар, павилјони и соблекувални на објектот Починалиште. Вкупна вредностна проектот изнесува 43.200 $ Исплатата треба да биде од Општината и од УНДП.

10.28.  Нема План за јавни набавки  за 2003 година, што е спротивно на член 7 од Законот за јавни набавки.

10.29.  При проверка на примената на постапките за јавни набавки ревизијата  утврди дека се вршени набавки без спроведена постапка за јавни набавки, што е спротивно член 49 од Законот за  јавни набавки,  во вкупен износ од 226 илјади денари и тоа за:

· Изградба на Младинскорекереативен центар на објектот Починалиште во Ресен на ИНГ-ПРОЕКТ Друштво за проектирање и услуги од Битола и тоа износ од 68 илјади денари за изработка на Главен проект за уредување на околното земјиште и износ од 158 илјади денари за изработка на проект за амфитеатар, павилјони и соблекувални.

10.30.  При проверка на примената на постапките за јавни набавки ревизијата  утврди дека се вршени набавки без спроведена постапка за јавни набавки, што е спротивно член 45 од Законот за  јавни набавки и тоа за:

· За хотелски услуги за семинарот Преспа парк во износ од 174 илјади денари од Осигурување Кјуби Мак Одморалиште Отешево Ресен. 
11.  Според наше мислење, поради ефектите од наодите изнесени во точките 9.4, 9.17. 9.24. до 9.25. и 9.27. финансиските извештаи Буџетот на општина Ресен за 2003 година, невистинито и необјективно ја искажуваат финансиската положба и резултатот од финансиските активности, во однос на важечката законска регулатива.

12. Според наше мислење, поради ефектите на наодите изнесени во точките 9.1. до 9.30.  погоре, во Буџетот на општина Ресен за 2003 година не е остварено законско и наменско користење на средствата во финансиските трансакции кои претставуваат државни расходи.

13. Препораки од ревизијата:

· Градоначалникот на општината согласно одредбите од Законот за локална самоуправа да донесе: Правилник за систематизација на работните места на општинската администрација, Правилник за плати и Ршенија за распоредување и плата.

· Градоначалникот на општината Ресен да назначи одговорен сметководител согласно член 16 точка 2 од Законот за сметководството за буџетите и буџетските корисници и да основа посебна единица за евиденција на приходите и трошоците согласно член 4-з од Законот за буџети.

· Општината Ресен да води деловни книги согласно одредбите Законот за сметководство на буџетите и буџетските корисници.

· Општината Ресен да обезбеди имотен лист и да го воведе во сметководствена евиденција недвижниот имот пренесен со делбениот биланс помеѓу Републиката и општините и со Решението за пренесување на правото на сопственост на недвижен имот од Република Македонија на  општина Ресен ( Сл.в.36/99 ), како и да ја процени и искаже вредноста на сопственоста на Младинскиот културен центар врз основа на издаденото Уверение од премерот во поседовниот лист за Младинскиот културен центар и локалитетот Починалиште, согласно од Законот за локална самоуправа и одрдбите Законот и Правилникот за сметководство на буџетите и буџетските кортисници. 

· Да се изврши зголемување на вредноста постојаната зграда на киното “Први мај “ со инвестиционите вложувања финансирани од сопствени извори и средства обезбедени со донации.

· Да не се вршат директни исплати на средства од сметката на Буџетот кои согласно Законот за буџети и Законот за локална самоуправа се планирани да се извршат преку програмата Администрација-Совет на Општина Ресен. 

· Градоначалникот да  склучи писмен договор за работата за извршување на одделни надлежности на заедничките административни тела согласно Законот локална самоуправа и да воспостави систем на внатрешнни контроли согласно Законот за сметководство на буџетите и буџетските корисници. 

· Градоначалникот да склучи Анекс на Договорот со  ДООЕЛ Пецале Еко од Ресен за закуп со дополнително утврдени елементите на закупот со што реално и објективно ќе биде одредена цената на закупнината.

· Советот на општината да донесе Одлука за висината на благајничкиот максимуми а од Буџетската сметка да не се врши исплатти од благајна над 100 ЕУ согласно Законот за платен промет.

· Евиденција на превземените и неплатени обврски, како и ненаплатените Побарувања да се врши согласно одредбите на Законот за сметководство на Буџети и буџеткси корисници.

· Да се обезбеди  целокупна документација за процесот на управување со проектите, односно утврдување на целите, буџетот, организацијата и контролите и истата да биде архивски заведена и чувана согласно одредбите од Законот за архивска граѓа и Уредбата за канцелариско и архивско работење.

· Да се изготвува план за Јавни набавки и набавките да се вршат согласно Законот  за јавни набавки.

	Скопје, 07.12.2004 година

                                         
	Овластен Државен Ревизор
           Владимир Милојевиќ



	
	


	ОШТИНА РЕСЕН - БУЏЕТ

	БИЛАНС НА ПРИХОДИ И РАСХОДИ ЗА 2003 

	
	Опис на позицијата
	Образложенија
	Остварено/          Извршено
 2002
	Буџет    2003
	Остварено/          Извршено
2003

	
	 
	 
	000 Ден.
	 
	000 Ден.

	
	П Р И Х О Д И
	
	
	
	

	
	ДАНОЧНИ ПРИХОДИ
	3.1.1.
	10,972
	8,238
	8,238

	
	НЕДАНОЧНИ ПРИХОДИ
	3.1.2.
	2,814
	3,251
	3,643

	
	KAPITALNI PRIHODI
	
	0
	
	0

	
	ТРАНСФЕРИ И ДОНАЦИИ
	3.1.3.
	1,299
	4,772
	4,772

	
	DOMA[NO ZADOL@UVAWE
	
	0
	
	0


	
	ZADOL@UVAWE VO STRANSTVO
	0
	
	0

	
	PRODA@BA NA HARTII OD VREDNOST 
	
	0
	
	0

	
	PRIHODI OD OTPLATA NA ZAEMI 
	
	0
	
	0

	
	ВКУПНО ПРИХОДИ 
	 
	15,085
	16,261
	16,653

	
	
	
	
	
	

	
	РАСХОДИ
	
	
	
	

	
	ТЕКОВНИ РАСХОДИ
	
	
	
	

	
	Плати, наемнини и надомести
	3.2.1.
	6,387
	6,509
	6,299

	
	Стоки и  услуги
	3.2.2.
	6,013
	3,165
	3,328

	
	Тековни трансфери и субвенции
	3.2.3.
	2,430
	4,638
	4,369

	
	Kamatni pla}awa
	
	0
	
	0

	 
	Вкупно тековни расходи 
	 
	14,830
	14,312
	13,996

	
	КАПИТАЛНИ РАСХОДИ
	
	
	
	

	
	Купување на капитални средства
	3.3.1.
	0
	1,420
	1,742

	 
	Капитални трансфери
	3.3.2.
	0
	529
	529

	 
	Вкупно капитални расходи 
	 
	0
	1,949
	2,271

	
	
	
	
	
	

	2.3.
	DAVAWE NA ZAEMI, U^ESTVO VO DEL OD HARTIITE OD VREDNOST I OTPLATA NA GLAVNICA
	
	
	
	

	
	Zaemi i u~estvo vo kapital
	
	0
	
	0

	
	Otplata na glavnica
	
	0
	
	0

	 
	Vkupno zaemi i otplata na glavnica
	0
	 
	0

	
	
	
	
	
	

	 
	ВКУПНО РАСХОДИ 
	 
	14,830
	16,261
	16,267

	
	
	
	
	
	

	
	ВИШОК НА ПРИХОДИ
	 
	255
	0
	386


	ОШТИНА РЕСЕН - БУЏЕТ

	БИЛАНС НА СОСТОЈБА НА ДЕН 31.12.2003

	
	Опис на позицијата
	Образложенија
	 Состојба на 31.12.2002
	 Состојба на 31.12.2003

	
	 
	 
	000 ден.
	000 Ден.

	
	АКТИВА
	
	
	

	
	
	
	
	

	
	ТЕКОВНИ СРЕДСТВА
	
	
	

	
	Парични средства
	4.2.1.
	157
	288

	
	Hartii od vrednost
	
	0
	0

	
	Побарувања 
	4.2.2.
	213
	213

	
	Pobaruvawa za  danoci, pridonesi i drugi dava~ki
	
	0
	0

	
	Краткорочни пласмани, кредитирање и позајмување
	4.2.3.
	4,675
	1,615

	
	Finansiski i presmetkovni odnosi vo ramkite na buxetot i fondovite
	
	0
	0

	
	Активни временски разграничувања
	4.2.4.
	0
	9

	
	Avansi za kapitalni sredstva
	
	0
	0

	
	Zalihi
	
	0
	0

	
	Вкупно тековни средства
	 
	5,045
	2,125

	
	
	
	
	

	
	KAPITALNI SREDSTVA I DOLGORO^NI PLASMANI
	
	
	

	
	Kapitalni (materijalni) sredstva
	
	0
	0

	
	Prirodni bogatstva  
	
	0
	0

	
	Drugi kapitalni vlo`uvawa
	
	0
	0

	
	Materijalni sredstva vo podgotovka
	
	0
	0

	
	Dolgoro~ni plasmani
	
	0
	0

	
	Vkupno kapitalni sredstva
	 
	0
	0

	
	
	
	
	

	
	SREDSTVA NA REZERVATA, SOLIDARNOSTA I ZA DRUGI NAMENI
	
	0
	0

	
	
	
	
	

	
	DRUGI DOLGORO^NI KREDITI I ZAEMI I DEFICIT NA BUXETOT
	
	0
	0

	
	
	
	
	

	
	ВКУПНА АКТИВА
	 
	5,045
	2,125

	
	
	
	
	

	
	ПАСИВА
	
	
	

	
	
	
	
	

	
	IZVORI NA KAPITALNI SREDSTVA
	
	
	

	
	Izvori na kapitalni sredstva
	
	0
	0

	
	Revalorizaciona rezerva
	
	0
	0

	
	Vkupno izvori na kapitalni sredstva
	0
	0

	
	
	
	
	

	
	OBVRSKI PO DOLGORO^NI KREDITI I ZAEMI
	
	0
	0

	
	
	
	
	

	
	ТЕКОВНИ ОБВРСКИ
	
	
	

	
	Kratkoro~ni obvrski po osnov na hartii od vrednost
	
	0
	0

	
	Краткорочни обврски спрема добавувачи
	4.3.1.
	115
	115

	
	Kratkoro~ni obvrski po rezervi
	
	0
	0

	
	Kratkoro~no obvrski za danoci, pridonesi i drugi dava~ki
	
	0
	0

	
	Краткорочни обврски спрема субјекти
	4.3.2.
	4,675
	1,615

	
	Kratkoro~ni obvrski zaplati i drugi obvrski sprema vrabotenite
	
	0
	0

	
	Finansiski i presmetkovni odnosi vo ramkite na buxetite i fondovite
	
	0
	0

	
	Пасивни временски разграничувања
	4.3.3.
	255
	395

	
	Obvrski po kratkoro~ni krediti i zaemi
	0
	0

	 
	Вкупно краткорочни обврски
	 
	5,045
	2,125

	
	
	
	
	 

	2.4.
	IZVORI NA SREDSTVA NA REZERVI, NA SOLIDARNOSTA I ZA DRUGI NAMENI
	
	0
	0

	
	
	
	
	

	 
	ВКУПНА ПАСИВА
	 
	5,045
	2,125

	
	
	
	
	

	
	Kontrola:
	
	0
	0

     РЕПУБЛИКА МАКЕДОНИЈА

 ДРЖАВЕН ЗАВОД ЗА РЕВИЗИЈА

Бр.10-93/8

Скопје, 07.03.2005 година 

Врз основа на член 27 став 6 од Законот за државна ревизија (“Сл. весник на РМ” бр. 73/04-Пречистен текст) и добиен Приговор по Конечен Извештај за извршена ревизија на буџетот на општина Ресен за 2003 година  бр. 10-93/7 од 31.01.2005 година, Главниот државен ревизор на Државниот завод за ревизија го донесува следното

Р Е Ш Е Н И Е
по поднесен приговор на Конечен извештај


1. Приговорите на точка 10.8, 10.13, 10.19, 10.21, 10.29 и 10.30 од Конечниот Извештај за извршена ревизија на буџетот на општина Ресен за 2003 година  не се прифаќаат.


2. Приговорот на точка 10.10, 10.11, 10.27, и 10.28, од Конечниот Извештај се прифаќа.


3. Решението по доставениот приговор на конечниот извештај претставува прилог на конечниот извештај и интегрално се интерпретира во годишниот извештај.


4. Ова решение влегува во сила со денот на донесувањето.


О б р а з л о ж е н и е,


Против конечниот извештај на овластениот државен ревизор за извршена ревизија на буџетот на општина Ресен за 2003 година  поднесен  е  приговор бр. 10-93/11 од 23.02.2005 година.


Образложенијата за прифаќање односно неприфаќање на приговорите се следните:

1. Приговорот на наодите изнесени во точка 10.8. од Конечниот извештај, а кои се однесуваат на извршени директни исплати на средства од сметката на Буџетот во износ од 6.534,  не се прифаќа поради тоа што за истите се планирани да се извршат преку програмата Администрација-Совет на Општина Ресен. 

2. Приговорот на наодите од точка 10.10. и 10.11. од Конечниот извештај, а кои се однесуваат на евидентирани трошоци за исплатени средства без обезбедена финансиска документација, се прифаќаат поради доставување на докази кои не беа доставени во текот на ревизијата.

3. Приговорот на наодите од точка 10.13. од Конечниот извештај, а кои се однесуваат на извршени исплати од ставката Капитални трансфери до други нивоа на власт во износ од 258 илјади денари без документтација - Благајнички извештај и список на работниции и без претходно донесена Одлука за Проектот водоснабдување на Отешево финансиран од Програмата Социјална Инфраструктура за нето плата храна и превоз на сезонски работници, не се прифака, поради тоа што исплатените средства за наведените намени се без документтација, што е спротивно на член 12 од Законот за сметководство за буџети и буџетски корисници.

4. Приговорот на наодите од точка 10.19. од Конечниот извештај, а кои се однесуваат на извршени исплати од благајна над 100 ЕУ,  не се прифаќаат, поради тоа што истото е спротивно на 7 а од Законот за платен промет.

5. Приговорот на наодите изнесени во точка 10..21. од Конечниот извештај, а кои се однесуваат на краткорочни пласмани за орочени средства во Стопанска банка Ресен, не се прифака, поради тоа што истите се несоодветно евидентирани. 

6. Приговорот на наодите од точка 10.27. од Конечниот извештај, а кои се однесуваат превземените активности околу реализација на проектите во 2003 година од страна на општината Ресен, а без да биде обезбедена целокупна документација за процесот на управување со проектите и тоа за: Проект Реконструкција на кино сала, Проектот Агротуризам Средствата  водоснабдување на Отешево и Проектот изградба на Младинскорекереативен центар, се прифаќаат, поради тоа што е доставена целокупна документација за процесот на управување со проектите. 

7. Приговорот на наодите од точка 10.28. од Конечниот извештај, а кои се однесуваат на Планот за јавни набавки  за 2003 година, се прифаќаат, поради тоа што донесување на истиот не е обврска со Законот за јавни набавки.

8. Приговорот на наодите од точка 10.29, кои се однесуваат на извршени јавни набавки во вкупен износ од 226 илјади денари и тоа за Изградба на Младинскорекереативен центар на објектот Починалиште во Ресен и тоа износ од 68 илјади денари за изработка на Главен проект за уредување на околното земјиште и износ од 158 илјади денари за изработка на проект за амфитеатар, павилјони и соблекувални, не се прифаќаат, поради тоа што во текот на 2003 година набавката е направена од еден ист добавувач ИНГ-ПРОЕКТ Друштво за проектирање и услуги од Битола што е спротивно член 49 од Законот за  јавни набавки.

9. Приговорот на наодите од точка 10.30, кои се однесуваат на извршени јавни набавки во вкупен износ од 174 илјади денари за хотелски услуги за семинарот Преспа парк, не се прифаќаат, поради тоа што извешените набавки, се во спротивност на  член 45 од Законот за  јавни набавки.

Согласно горенаведеното, се одлучи како во диспозитивот на ова Решение.

                       Главен државен ревизор,







   Методија Тошевски 

